
Numri i dokumentit:     05277915 

 

PPP.nr.99/2023  

 

GJYKATA THEMELORE NË PRIZREN, Departamenti i përgjithshëm, Gjyqtari Sami Gashi, 

në çështjen përmbarimore tё kreditorit Kompania Kosovare për Furnizim me Energji Elektrike 

Sh.a (KESco), me seli në Prishtinë, kundër debitorit, A. R. M., nga Prizren, rr “ .......... ”, nr...., 

duke vendosur për prapësimin e debitorit të paraqitur kundër urdhrit përmbarimor P.nr.400/2023 

të datës 15.08.2023 të lejuar nga përmbaruesi privat Liridon Tërshani me seli në Suharekë,  jashtë 

seancës dëgjimore, më datë 02.02.2024, mori këtë::  

 

A K T V E N D I M 

 

REFUZOHET në tërësi si i pabazuar prapësimi i debitorit A. R. M., nga Prizreni, i ushtruar 

kundër urdhrit mbi lejimin e përmbarimit P.nr.400/2023, i datës 15.08.2021, i lëshuar nga 

përmbaruesi privat Liridon Tërshani me seli në Suharekë, dhe MBETET në fuqi urdhri për 

lejimin e përmbarimit P.nr.400/2023, i datës 15.08.2023. 

 

A r s y e t i m 

 

Me urdhrin mbi lejimin e përmbarimit P.nr.400/2023, të datës 15.08.2023, përmbaruesi privat 

Liridon Tërshani nga Suhareka, e ka caktuar përmbarimin e propozuar nga kreditori Kompania 

Kosovare për Furnizim me Energji Elektrike Sh.a (KESco) me seli në Prishtinë, kundër debitorit 

A. R. M., nga Prizren, për pagesën e shumës së borxhit prej 647,62 euro, në bazë të ekstraktit të 

librave afariste me numër DPZ-........... prej datës 21.12.2021 e deri me datën 07.07.2023, si dhe 

pagesën e shpenzimeve të procedurës përmbarimore, ose ndalimin e mjeteve në para të cilat i ka 

debitori në llogaritë bankare dhe nga xhirollogaria e debitorit të barten në xhirollogarinë bankare 

të kreditorit, ose regjistrimin, sekuestrimin, vlerësimin dhe shitjen e sendeve të luajtshme dhe të 

paluajtshme të debitorit.  

 

Kundër urdhrit mbi lejimin e përmbarimit, debitori, brenda afatit ligjor, ka ushtruar prapësim, 

duke e kundërshtuar urdhrin e përmbaruesit privat dhe duke u thirre në parashkrimin e kërkesës 

sipas nenit 360 të LMD-së, i ka propozuar gjykatës që të aprovohet prapësimi dhe i njëjti të 

pezullohet dhe të prishen veprimet e urdhëruar të kreditorit, dhe të obligohet kreditori të ia paguaj 

shpenzimet procedurale. 

 

Kreditori ka ushtruar përgjigje me shkrim në prapësimin e debitorit, duke i kundërshtuar 

pretendimet e debitorit të paraqitura në prapësim, dhe i ka propozuar gjykatës që të refuzohet 

prapësimi i debitorit dhe të mbetet në fuqi urdhri për përmbarim P.nr.400/2023, i datës 

15.08.2023. 

 

Gjykata, pas shqyrtimit të pretendimeve të debitorit të paraqitura në prapësim, pretendimet e 

kreditorit të paraqitura në përgjigje ne prapësim, dhe pas shqyrtimit dhe vlerësimit të provave që 

gjenden në shkresat e lëndës dhe e duke iu referuar dispozitave të nenit 69 dhe 71 të LPP, gjeti 

se, prapësimi i debitorit është  i pabazuar për shkaqet si në vijim: 

 

Sipas nenit 29 par.1 të LPP-së, përcaktohet se “Përmbarimi me qëllim të realizimit të kërkesës 

në të holla caktohet edhe në bazë të dokumentit të besueshëm”, ndërsa me nënpar.1.2 të po të 

njëjtit nen janë përcaktuar si dokumente të besueshme edhe : “ ekstraktet e verifikuara nga librat 

afariste për pagesat e shërbimeve komunale të furnizimit me ujë, energji elektrike dhe bartjen e 

mbeturinave,  ndërsa sipas nenit 29 par.1 nën par.3 thuhet se, Dokumenti i besueshëm është i 

përshtatshëm për përmbarim po qe se në të është treguar kreditori dhe debitori, si dhe objekti, 

lloji, shuma dhe koha e përmbushjes së detyrimit monetar “,. 

 

Sa i përket pretendimit të debitorit në prapësim se, urdhri i kontestuar ku është caktuar 

ekzekutimi në bazë të propozimit të kreditorit pa shumë, dhe periudha e obligimit për pagesë,  

dhe duke u thirre në parashkrimin e kërkesë sipas nenit 360 të LMD-së, gjykata pretendimet e 

debitorit i konsideron të pabazuar, ngase shuma e borxhit është cekur në propozimin per 

permbarim dhe periudha kohora, ndërsa sa i perket paraskrimit të kërkesës, në rastin konkret nuk 

kemi të bëjmë me parashkrim të borxhit dhe nuk janë plotësuar kushtet ligjore nga neni 360, par 

1, i LMD-së, për arsye se në rastin konkret është shkaktuar ndërprerja e afatit të parashkrimit 

nga neni 368, par 1 dhe 2, të Ligjit mbi Marrëdhëniet e Detyrimeve, ku është paraparë 

shprehimisht se : “Parashkrimi ndërpritet kur debitori e pranon borxhin. Pranimi i borxhit mund 

të bëhet jo vetëm me deklaratën e kreditorit, veçse edhe në mënyrë të tërthortë, sikurse janë 

pagesa e këstit, pagesa e kamatës, dhënia e sigurimit” dhe me shikimin e shkresave të lëndës, 

gjegjësisht ekstraktit nga librat afariste të kreditorit, të datës 14.08.2023, e sidomos me pagesat 

e bëra nga debitori gjatë periudhës kohore 21.12.2021 – 07.07.2023, edhe atë pagesa në shumën 

prej 100 euro me datë 18.01.2022, pagesa në shumën prej 100 euro me datë 08.07.2022, pagesa 

në shumën prej  50 euro me datë 18.10.2022, pagesa në shumën prej 22 euro me datë 21.11.2022, 

pagesa në shumë prej 2.43 euro me datë 23.11.2022, pagesa në shumën prej 5.73 me datë 

09.12.2022, pagesa në shumë prej 40 euro me datë 21.12.2022, pagesa në shumë prej 5.98 me 

datë 28.12.2022, pagesa në shumë prej 100 euro me datë 20.01.2023, pagesa në shumë prej 50 

euro me datë 22.05.2023 dhe pagesa në shumë prej 50 euro me datë 03.07.2023, konstatohet se 

debitori e ka pranuar borxhin që e ka ndaj kreditorit dhe si rezultat i këtij fakti nuk kemi të bëjmë 

me parashkrim të borxhit nga neni 360, par 1, nën par 1.1, të LMD-së, dhe në këtë rast, debitori 

me  pagesat të vazhdueshme dhe kreditori me paraqitjen e propozimit te përmbaruesi privat me 

datën 15.08.2023, e ka ndërpre rrjedhjen e afatit të parashkrimit, dhe kërkesa e kreditorit nuk 

është parashkruar (vjetërsuar). 

Gjykata, bazuar në propozimin për përmbarim të kreditorit, periudhës kohore prej 21.12.2021 e 

deri me datën 07.07.2023 për të cilën kreditori ka kërkuar shumën e borxhit prej 647.62 euro, 

për këtë periudhë kohore në bazë të ekstraktit të librave afariste, ka ardhur në përfundimin se 

shuma e borxhit prej 647.62 euro, e kërkuar nga kreditori përputhet në tërësi me periudhën 

kohore prej 21.12.2021 – 07.07.2023.  

 

Si përfundim, Gjykata duke i marr parasysh thëniet e debitorit në prapësim dhe thëniet e 

kreditorit në përgjigjen në prapësimin e debitorit, si dhe duke i marr parasysh provat dhe shkresat 

tjera të lëndës, konstatoj se prapësimi i debitorit ёshtё i pabazuar dhe vendosi që ta refuzoj në 

tërësi si të pabazuar, ndërsa urdhrin për përmbarim P.nr.400/2023, të datës 15.08.2023, e la në 

fuqi.  

 

Andaj, Gjykata bazuar nё nenin 73, par 1, 2 dhe 3, tё LPP–sё, vendosi si nё dispozitiv tё kёtij 

aktvendimi.  

 

GJYKATA THEMELORE NË PRIZREN 

Departamenti i Përgjithshëm 

PPP.nr.99/2023 datë 02.02.2023 

     Gjyqtari  

                Sami Gashi  

 

 

KËSHILLË JURIDIKE: Kundër këtij aktvendimi pala e pa kënaqur ka të drejtë ankese, brenda 

afatit prej 7 (shtatë) ditëve, pas ditës së pranimit të tij, Gjykatës së Apelit në Prishtinë, nëpërmes 

kësaj Gjykate Themelore. Ankesa e ushtruar kundër këtij aktvendimi, nuk e ndalon procedurën 

e përmbarimit, përveç nëse pala debitore e jep garancinë për shumën e mbetur të kredisë në të 

holla dhe atë sipas nenit 14, 77 par. 5 dhe nenit 78 të LPP-së. 

 

 

 


